ᔨᐊᓐᑭᓐ ᐊᓯᖏᓪᓗ. 
ᑎᑎᕋᖅᑕᐅᒋᐊᖓᖅᑐ
ᐋᒡᒋᓯ 09, 2006


ᑎᑎᕋᖅᑕᐅᒋᐊᖓᖅᑐᖅ:

ᓯᕗᓪᓕᐹᖅᓯᐅ ᑲᑎᖓᓂᖏᓐᓂ ᐊᒻᒪ ᐊᒥᓲᓂᖏᓐᓂ ᓇᓚᐅᑦᑖᖅᑕᐅᔪᑦ ᖁᑦᑎᑦᑑᑉ ᑐᑦᑐᖏ ᐊᒻᒪ ᐅᒥᒻᒪᐃᑦ 

ᑲᓇᑕᒥ ᖁᑦᑎᑦᑐᒥ ᐅᑭᐅᑕᖅᑐᒥ
ᑎᐊᐱ ᔨᐊᓐᑭᓐ ᐊᓯᖏᓪᓗ 

ᐊᕙᑎᓕᕆᔨᒃᑯᑦ
ᓂᕐᔪᑎᓂ ᐊᐅᓚᑦᑎᓂᕐᒧᑦ
ᒥᑦᑎᒪᑕᓕᒃ, ᓄᓇᕗᑦ
09 ᐋᒡᒋᓯ 2006 

ᐱᔾᔪᑎᒋᔭᖓ ᑖᒃᓲᒥᖓ ᓇᓗᓇᐃᖅᓯᓂᕐᒥᑦ ᓯᕗᓪᓕᕐᐹᒥ ᑐᑭᓯᒋᐊᕐᕕᑎᑦᑎᖃᖅᑎᓪᓗᓂ ᑲᑎᖓᓂᖏᓐᓂ, ᓇᒧᖓᖃᑦᑕᕐᓂᖏᓐᓂ ᐊᒻᒪ ᐊᒥᓲᓂᖏᓐᓂ ᖁᑦᑎᑦᑑᑉ ᑐᑦᑐᖏᑦ (Rangifer tarandus pearyi) ᐊᒻᒪ ᐅᒥᒻᒪᐃᑦ (Ovibos moschatus) ᑲᓇᑕᒥ ᐅᑭᐅᑕᖅᑐᖓᓂ ᖁᑦᑎᑦᑐᒥ. ᐱᓗᐊᖅᑐᒥ, ᑐᓂᓯᓚᐅᖅᑐᒍᑦ ᐱᒋᐊᖓᐅᑎᐅᔪᓂ ᖃᖓᑕᓲᒃᑯᑦ ᐊᒻᒪ ᓄᓇᒥ ᖃᐅᔨᓴᕐᓂᕐᒥᑦ Bathurst Island Complex, Cornwallis Island, Devon Island, Prince of Wales/Somerset Islands ᐊᒻᒪ Ellesmere/Graham ᕿᑭᖅᑕᐃᑦ. . ᖃᖓᑕᓲᒃᑯᑦ ᖃᐅᔨᓴᕐᓂᖅ ᐱᔭᕇᓚᐅᖅᑐᖅ ᐊᑐᖅᑐᑎ ᖃᐅᔨᓴᕈᑎᓂ ᐆᒪᔪᐃᑦ ᓇᓗᓇᐃᖅᑕᐅᓪᓗᑎ, ᓈᓴᖅᑕᐅᓪᓗᑎ ᐊᒻᒪ ᓇᒦᓂᖏᑦ ᓇᓗᓇᐃᖅᑕᐅᓪᓗᑎ, ᖃᖓᑕᖃᑦᑕᖅᑐᑕ ᑐᑭᓕᐊᖅᑐᑕ ᐊᑐᕐᓂᐊᖅᓯᒪᔭᑦᑎᓐᓂ ᖃᐅᔨᓴᕐᕕᑎᓐᓂ. ᓇᓗᓇᐃᒃᑯᑕᕐᓂᕐᒥ ᖃᐅᔨᓴᓂᖅ ᐊᔾᔨᒋᐸᓗᑦᑕᖓ ᐅᖓᓯᑦᑐᒥᑦ ᖃᐅᔨᓴᓂᕐᒥᑦ ᐊᑐᖅᑕᐅᒐᔪᑦᑐᖅ ᓇᓚᐅᑦᑖᑕᐅᓪᓗᑎ ᑲᑎᖓᓂᖏᑦ ᐊᒻᒪ ᐊᒥᓲᓂᖏᑦ ᓂᕐᔪᑏᑦ.   Program Distance 5.0, ᕕᓐᑐᔅ ᖃᕋᓴᐅᔭᖅ ᖃᐅᔨᓴᕈᑕᐅᓚᐅᖅᑐᖅ ᐅᖓᓯᓐᓂᖓᓂ ᑕᑯᕕᒃᓴᐅᑎᐊᕐᓂᖓᓂᑦ (ᑖᒪᔅ ᐊᓯᖏᓪᓗ. 2005).    

ᖁᑦᑎᑦᑑᑉ ᑐᑦᑐᖏᑦ 
ᕿᓐᖓᐅᒻᒧᑦ (ᐱᖃᓯᐅᑎᓪᓗᑎ Cameron, Ile Vanier, Massey, ᐊᒻᒪ Alexander ᕿᑭᖅᑕᐃᑦ: ᒪᐃ 2001) ᑕᑯᓚᐅᖅᑐᒍᑦ 24-ᓂᑦ ᐊᒥᓱᒐᔮᓂᑦ ᑐᑦᑐᓂᑦ ᖃᐅᔨᓴᕐᕕᑎᓐᓂ, ᑲᑎᑦᑐᒋᑦ 52-ᖑᓚᐅᖅᑐᑦ ᑐᑦᑐᐃᑦ.  ᖃᖓᑕᓪᓗᓂ 2979.35 ᑭᓚᒦᑕᓂᑦ ᓇᓚᐅᑦᑖᓚᐅᖅᑐᒍᑦ ᑲᑎᖓᔪᓂᑦ ᑐᑦᑐᓂᑦ 9-ᓂᑦ/1000 km2 -ᓂᑦ (95% CI 4-17 ᑐᑦᑐᐃᑦ /1000 km2). ᕿᓐᖓᐅᑦ ᐊᖏᓂᖃᐸᓗᑦᑐᓂ 19203.23 km2, ᓇᓚᐅᑦᑖᓚᐅᖅᑐᒍᑦ ᑲᑎᑦᑐᒋᑦ 173 ᑐᑦᑐᐃᑦ (95% CI 76-326) ᐊᕐᕋᒍᓖᑦ ᐊᑕᐅᓯᕐᒥᑦ ᐊᒻᒪ ᐃᓐᓇᐅᓂᖅᓴᖏ ᕿᑭᖅᑕᒦᓚᐅᖅᑐᑦ. ᓄᓇᒦᑦᑐᑎ ᖃᐅᔨᓴᖅᑏᑦ ᖃᐅᔨᓴᓚᐅᖅᑐᑦ 47 ᑖᒃᑯᐊᓴᐃᓐᓇᐅᖏᑦᑐᑦ ᑕᑯᔭᐅᓚᐅᖅᑐᑦ ᐊᒥᓱᒐᔮᑦ ᑐᑦᑐᐃᑦ ᐊᒻᒪᕕᐅᕝᕙᓘᓐᓃᑦ ᓇᓚᐅᑦᑖᖅᑕᐅᔪᑦ 77 ᐆᒪᔪᐃᑦ ᐊᖁᓚᐅᖅᑐᑎ 3995 km ᐅᕝᕙᓘᓐᓃᑦ 11.8 ᐊᒥᓱᒐᔮᑦ 1000 km-ᓂᑦ ᖃᐅᔨᓴᖅᑕᐅᔪᑦ (ᑲᓇᓐᓇᖓᓂᓱᐊᖅ ᕿᓐᖓᐅᒻᒥᑦ). ᖃᐅᔨᓴᕐᓂᕆᔭᕗᑦ ᓇᓗᓇᐃᖅᓯᔪᑦ ᖁᑦᑎᑦᑑᑉ ᑐᑦᑐᖏᑦ ᐊᒥᓲᓂᖏᑦ ᕿᓐᖓᐅᒻᒥ ᖁᕙᕆᐊᖅᓯᒪᓕᕐᑐᖅ 1997-ᒥ ᓇᓚᐅᑦᑖᖅᑕᐅᔪᔪᑦ 78.  

ᒪᕐᕈᑐᐊᒃ ᐊᒥᓱᕋᔮᑦ ᖁᑦᑎᑦᑑᑉ ᑐᑦᑐᖏᑦ ᑕᑯᔭᐅᓚᐅᖅᑐᑦ ᖃᐅᓕᓴᕐᕕᖓᓂ 2002-ᒥ ᖃᖓᑕᓲᒃᑯᑦ ᖃᐅᔨᓴᖅᑎᓪᓗᒋᑦ Cornwallis Island-ᒥᑦ, ᑲᑎᑦᑐᒋᑦ ᑐᑦᑑᒃ ᒪᕐᕉᒃ ᐊᒥᓱᕋᔮᓂ. ᐃᓚᖏᑦ ᖃᑦᑏᓇᐅᔪᑦ ᖃᐅᔨᓴᕋᒃᓴᐅᓚᐅᖏᑦᑐᑦ ᖃᐅᔨᓴᕈᑎᒥᑦ ᐅᖓᓯᑦᑐᒧᑦ ᐊᑐᖅᑐᑎ. ᑐᑦᑐᑕᖃᓚᐅᖏᑦᑐᖅ ᐅᕝᕙᓘᓐᓃᑦ ᑐᒥᖏᓐᓂ (ᓲᕐᓗ ᑕᑯᔭᐅᑳᓪᓚᑦᑐᑦ) ᑕᑯᔭᐅᓚᐅᖅᑐ ᖃᖓᑕᓲᒥ, ᓇᓪᓕᐊᓂᑐᐃᓐᓇᖅ Little Cornwallis ᐅᕝᕙᓘᓐᓃᑦ Cornwallis Island.  ᓄᓇᒦᑦᑐᑎ ᖃᐅᔨᓴᖅᑏᑦ ᑕᑯᓚᐅᖅᑐᑦ ᑕᓪᓕᒪᓂᑦ ᐊᒥᓱᕋᔮᓂᑦ ᑐᑦᑐᓂᑦ ᐊᒻᒪ/ᐅᕝᕙᓘᓐᓃᑦ ᑐᑦᑐᑕᖃᖅᑐᒥᓂᕐᓂᑦ Cornwallis Island ᐊᖁᓚᐅᖅᑐᑎ 1,604 km, ᐅᕝᕙᓘᓐᓃᑦ 2.5 ᐊᒥᓱᕋᔮᑦ 1000 km-ᓂᑦ ᖃᐅᔨᓴᖅᕕᐅᔪᒥ. ᑖᒃᑯᐊ ᖃᐅᔨᔭᐅᔪᑦ ᑕᑯᓪᓗᑎ ᐊᑕᐅᓯᕐᒥ ᑐᑦᑐᒥ ᒪᕐᕈᐊᑎᖅᑐᑎ ᐊᒻᒪ ᓂᕆᕕᒋᔭᖓᓂ ᐊᒻᒪ ᑎᓴᒪᑦ ᑐᑦᑐᑦ ᖃᓂᒋᔭᖓᓂ ᐅᐊᓐᓇᖓᑕ ᐱᖓᓐᓇᖓᓂ ᓯᔾᔭᖓᓂ Cornwallis Island.  ᑐᑦᑐᐃᑦ ᓴᖅᑭᖃᑦᑕᖅᑐᑦ Cornwallis Island-ᒥᑦ ᐅᑎᖅᑕᖃᑦᑕᖅᑐᑦ ᐃᓚᒋᔭᖓᓂ ᕿᓐᖓᐅᒻᒥ; ᖃᐅᔨᓚᐅᖅᑐᑦ ᐊᑕᐅᓯᕐᒥ ᑐᑦᑐᒥ ᐅᐊᓐᓇᖓᑕ ᐱᖓᓐᓇᖓᓂ.  

ᐊᑕᐅᓯᑐᐊᖅ ᐊᒥᓱᕋᔮᑦ ᖁᑦᑎᑦᑑᑉ ᑐᑦᑐᖏᑦ ᖃᐅᔨᔭᐅᓚᐅᖅᑐ ᖃᖓᑕᓪᓗᑎ ᖃᐅᔨᓴᕐᕕᒋᔭᖏᓐᓂ Devon Island-ᒥ (ᒪᐃ 2002-03), ᐃᓛᓐᓂᒃᑯᑦ 13-ᕋᖅᑎᖅᑐᓂ ᐊᒥᓱᕋᔮᑦ ᓇᓗᓇᐃᖅᑕᐅᓚᐅᖅᑐᑦ. ᑕᐃᒪᐃᓐᓂᖓᓄ, ᑲᑎᑦᑐᒋᑦ ᐊᒥᓲᓂᖏᑦ ᑐᑦᑐᐃᑦ ᑕᑯᔭᐅᔪᑦ ᖃᖓᑕᓲᒃᑯᑦ, ᐲᖅᑐᒋᑦ ᑖᒃᑯᐊᓴᐃᓐᓇᐃᑦ, 35 ᑐᑦᑐᐃᑦ 14-ᓂ ᐊᒥᓱᕋᔮᓂᑦ ᓇᓗᓇᐃᖅᓯᔪ ᐊᒥᓲᓂᕆᐸᓗᑦᑕᖏᑦ 2>5 ᑐᑦᑐᐃᑦ/ᐊᒥᓱᕋᔮ. ᖃᐅᔨᓴᕐᓂᐅᔪᖅ ᑐᑦᑐᓂ ᑕᑯᔭᐅᔪᓂ ᐊᑦᑎᓚᐅᕐᒪᑦ, ᐊᑐᕈᓐᓇᓚᐅᖏᑦᑐᒍᑦ ᐅᖓᓯᑦᑐᒥ ᖃᐅᔨᓴᓂᕐᒥᑦ ᓇᓗᓇᐃᕈᑎᒋᓗᒋ ᑲᑎᖓᐅᕐᓂᖏ. ᓄᓇᒦᑦᑐᑎ ᖃᐅᔨᓴᖅᑏᑦ 22-ᑯᐃᓐᓇᕐᓂᑦ ᑕᑯᓚᐅᖅᑐᑦ ᑐᑦᑐᓂ ᐊᒥᓱᕋᔮᓂᑦ ᐅᕝᕙᓘᓐᓃᑦ ᓇᓗᓇᐃᕈᑎᖏᓐᓄ ᓇᓚᐅᑦᑖᖅᑕᐅᔪᑦ 39 ᑐᑦᑐᐃᑦ ᐊᖁᓚᐅᖅᑐᑎ 3,843 km-ᓂᑦ Devon Island-ᒥᑦ, ᐅᕝᕙᓘᓐᓃᑦ 5.7 ᐊᒥᓱᕋᔮᑦ 1000 km-ᒥ ᓄᓇᒦᑦᑐᑎ ᖃᐅᔨᓴᖅᑕᐅᔪᑦ.

ᖃᐅᔨᓴᖅᑕᐅᔪᑦ 2004-ᒥ ᖃᐅᔨᓚᐅᖏᑦᑐᑦ ᖁᑦᑎᒃᑑᑉ ᑐᑦᑐᖏᓐᓂ ᓇᓪᓕᐊᓂᑐᐃᓐᓇᖅ Prince of Wales ᐅᕝᕙᓘᓐᓃᑦ Somerset Islands ᑲᑎᑦᑐᒋᑦ ᖃᖓᑕᓲᒃᑯᓪᓗ ᖃᐅᔨᓴᕐᓂᐅᔪᖅ 6392.22 km-ᑕᐅᓚᐅᖅᑐᑦ.    
ᖃᖓᑕᓲᒃᑯᑦ ᖃᐅᔨᓴᕈᑕᐅᔪᑦ Ellesmere ᐊᒻᒪ Graham Island ᓄᐊᑕᐅᓚᐅᖅᑐᑦ ᐃᐳᕈᒥ ᒪᐃᒥᓗ 2005-06. ᑲᑎᑦᑐᒋᑦ 94 ᐊᒥᓱᕋᔮᑦᑐᑦᑐᐃᑦ ᖃᐅᔨᔭᐅᓚᐅᖅᑐᑦ ᖃᐅᔨᓴᕐᕕᐅᔪᒥ, 401 ᑐᑦᑐᐃᑦ (ᓄᕐᕋᖅᑕᖃᖏᑦᑐᑦ). ᖃᖓᑕᓚᐅᖅᑐᑎ 24882170 km ᓇᓚᐅᑦᑖᓚᐅᖅᑐᒍᑦ ᐊᒥᓲᓂᖏ ᑐᑦᑐᐃᑦ 7-ᖑᓪᓗᑎ ᐊᑐᓂ 1000 km2 (95% CI 5-11/1000 km2).   ᑲᑎᑦᑐᒋᑦ ᐊᐅᔪᐃᑦᑐᒦᖏᑦᑐ ᖃᓂᒋᔭᖓᓂ 122834.48 km2, ᓇᓚᐅᑦᑖᓚᐅᖅᑐᒍᑦ ᑲᑎᑦᑐᒋᑦ 860 ᑐᑦᑐᐃᑦ (95% CI 614-1351) ᐊᕐᕋᒍᓖᑦ ᐊᑕᐅᓯᕐᒥ ᐅᕝᕙᓘᓐᓃᑦ ᐅᖓᑖᓄ ᑕᑯᔭᐅᓚᐅᖅᑐ ᕿᑭᖅᑕᓂ. ᓄᓇᒦᓃᑦᑐᑎ ᖃᐅᔨᓴᖅᑏᑦ ᓂᒋᖓᓂ Ellesmere 7-ᓂ ᑕᑯᓚᐅᖅᑐᑦ ᖁᑦᑎᑦᑑᑉ ᑐᑦᑐᖏᓐᓂ ᐊᒥᓱᕋᔮᓂᑦ ᐊᒻᒪ/ᐅᕝᕙᓘᓐᓃᑦ ᓇᓗᓇᐃᕈᑎᖏ ᓇᓚᐅᑦᑖᖅᑕᐅᔪᑦ 19 ᑐᑦᑐᐃᑦ. ᐅᐊᓐᓇᖓᓂ Ellesmere, ᓄᓇᒦᑦᑐᑎ ᖃᐅᔨᓴᖅᑏᑦ ᑕᑯᓚᐅᖅᑐᑦ 24-ᓂ ᐊᒥᓱᕋᔮᓂᑦ ᑐᑦᑐᓂᑦ ᓇᓚᐅᑦᑖᖅᑕᐅᔪᓂ 80-ᓂ ᑐᑦᑐᓂᑦ.  ᐱᖓᓱᑦ ᑐᑦᑐᒥᓃᑦ ᑕᑯᔭᐅᓚᐅᕐᒥᔪᑦ. ᖁᑦᑎᑦᑑᑉ ᑐᑦᑐᖏᓐᓂ ᐅᑎᖅᑎᑦᑎᓂᕐᒧ ᑎᒥᖓ (2001) ᓇᓚᐅᑦᑖᓚᐅᖅᑐᑦ ᑲᑎᑦᑐᒋᑦ 1997 ᐊᒥᓲᓂᖏᑦ ᑐᑦᑐᐃᑦ ᑲᓇᓐᓇᖓᓄ Queen Elizabeth Islands ᖃᓂᒋᔭᐸᓗᖏᓐᓂ 1000 (COSEWIC 2004).  
ᐅᒥᒻᒪᐃᑦ
ᕿᓐᖓᐅᒻᒥ (ᐱᖃᓯᐅᑎᓪᓗᑎ Cameron, Ile Vanier, Massey:  ᒪᐃ 2001) 3 ᐊᒥᓱᕋᔮᑦ ᐅᒥᒻᒪᐃᑦ ᑕᑯᔭᐅᓚᐅᖅᑐᑦ ᖃᐅᔨᓴᕐᕕᖓᓂ, ᑲᑎᑦᑐᒋᑦ 32 ᐅᒥᒻᒪᐃᑦ. ᖃᖓᑕᓚᐅᖅᑎᓪᓗᑕ 2979.35 km ᓇᓚᐅᑦᑖᕈᓐᓇᓚᐅᖏᑦᑐᒍᑦ ᐊᒥᓲᓂᖏᓐᓂ ᐅᒥᒻᒪᐃᑦ ᖃᐅᔨᓴᕐᓂᐅᔪᑦ ᖃᑦᑏᓇᐅᑎᓪᓗᒋᑦ. ᖃᐅᔨᓴᕐᓂᐅᔪᑦ ᓄᓇᒦᑦᑐᑎ ᖃᐅᓯᓴᖅᑐᓂ ᑐᓂᔭᐅᓂᐊᖅᑐᖅ ᒫᓐᓇᐅᔪᒥ ᐅᒥᒻᒪᓂ ᐅᓂᒃᑳᒥ.  
ᐊᑕᐅᓯᑐᐊᖅ ᐊᒥᓱᕋᔮᑦ ᐅᒻᒪᐃᑦ, ᒪᕐᕉᒃ ᐅᒥᒫᒃ, ᑕᑯᔭᐅᓚᐅᖅᑐ ᖃᐅᔨᓴᕐᕕᐅᔪᒥ A-ᒥ ᖃᖓᑕᓲᒃᑯ ᖃᐅᔨᓴᖅᑎᓪᓗᒋᑦ Cornwallis Island-ᒥᑦ.  ᑕᑯᔭᐅᓂᖏᑦ ᖃᑦᑏᓐᓇᐅᓂᖏᓐᓄᑦ ᐊᑐᕈᓐᓇᑎᑦᑎᓚᐅᖏᑦᑐᑦ ᐅᖓᓯᑦᑐᒧᑦ ᖃᐅᔨᓴᕈᑎᒥᑦ ᓇᓚᐅᑦᑖᓂᐊᕐᓗᒋ ᐊᒥᓲᓂᖏ.
 
ᑕᑯᑐᐃᓐᓇᓚᐅᖅᑐᒍᑦ 8 ᐊᒥᓱᕋᔮᓂᑦ ᐅᒥᒻᒪᓂᑦ ᖃᖓᑕᓲᒃᑯᑦ A-ᒥᑦ ᖃᐅᔨᓴᕐᕕᐅᔪᒥ Devon Island-ᒥᑦ, ᑕᑯᒃᑲᓐᓂᓚᐅᕋᓗᐊᖅᑐᒍᑦ 10 ᐊᒥᓱᕋᔮᑦ. ᑲᑎᑦᑐᒋᑦ ᑕᑯᔭᐅᔪᑦ ᐊᒥᓲᓂᖏᑦ ᐅᒥᒻᒪᐃᑦ ᖃᖓᑕᓲᒃᑯᑦ, ᐱᖃᓯᐅᑎᓐᓇᑎ ᖃᐅᔨᒪᔭᐅᔪᑦ ᑖᒃᑯᐊᓴᐃᓐᓇᐃᑦ, 96-ᖑᓚᐅᖅᑐᑦ ᐅᒥᒻᒪᐃᑦ. ᐊᑦᑎᑦᑑᓚᐅᕐᒪᑦ ᐊᒥᓲᓂᖏᑦ ᖃᐅᔨᔭᐅᔪᑦ ᐅᒥᒻᒪᐃᑦ ᐊᑐᓕᖅᑎᑦᑎᒍᓐᓇᓚᐅᖏᑦᑐᒍᑦ ᖃᐅᔨᓴᕐᓂᐅᔪᒥ ᐅᖓᓯᑦᑐᒃᑯᑦ ᐊᒥᓲᓂᖏᓐᓂ.  

ᖃᐅᔨᓴᕈᑎᐅᔪᑦ 2004-ᒥ ᖃᐅᔨᓚᐅᖅᑐᑦ 111 ᐊᒥᓱᕋᔮᑦ ᐅᒥᒻᒪᐃᑦ Prince of Wales Island-ᒥ, ᑲᑎᑦᑐᒋᑦ 1490. ᖃᖓᑕᓯᒪᓪᓗᑕ 3839.28 km, ᐊᒥᓲᓂᖏᑦ 58 ᐅᒥᒻᒪᐃᑦ /1000km2 (95% CI 43-78 ᐅᒥᒻᒪᐃᑦ/1000km2) ᓴᖅᑭᖅᑎᑕᐅᓚᐅᖅᑐᑦ.  ᑐᓐᖓᓂᖃᖅᑐᒥ ᓄᓇᒥ 33337.1 km2, ᓇᓚᐅᑦᑖᓚᐅᖅᑐᒍᑦ ᑲᑎᑦᑐᒋᑦ ᐊᒥᓲᓂᖏᑦ 1934 (95% CI 1433- 2600) ᕿᑭᖅᑕᒧᑦ.  

Somerset Island-ᒧᑦ, ᑲᑎᑦᑐᒋᑦ 63 ᐊᒥᓱᕋᔮᑦ, 872-ᖑᔪᑦ, ᑕᑯᔭᐅᓚᐅᖅᑐᑦ ᖃᖓᑕᓪᓗᑎ A-ᒥ ᖃᐅᔨᓴᕐᕕᐅᔪᒥ. ᐊᒥᓲᓂᖏ ᓇᓚᐅᑦᑖᖅᑕᐅᔪ 78 ᐅᒥᒻᒪᐃᑦ/1000km2 (95% CI 43-140 ᐅᒥᒻᒪᐃᑦ/1000km2) ᐊᒻᒪ ᐊᒥᓲᓂᖏᑦ ᓇᓚᐅᑦᑖᖅᑕᐅᔪᑦ 1934 (95% CI 1066-3471) ᕿᑭᖅᑕᒧᑦ.  

ᖃᖓᑕᓲᒃᑯᑦ ᖃᐅᔨᓴᕐᓂᐅᔪᑦ Ellesmere ᐊᒻᒪ Graham Island ᓄᐊᑕᐅᓚᐅᖅᑐᑦ ᐃᐳᕈᒻ ᒪᐃᒥᓗ 2005-06.  ᑲᑎᑦᑐᒋᑦ, 745 ᐊᒥᓱᕋᔮᑦ ᐅᒥᒻᒪᐃᑦ ᑕᑯᔭᐅᓚᐅᖅᑐᑦ A-ᒥᑦ ᖃᐅᔨᓴᕐᕕᐅᔪᒥ, 5220 ᐅᒥᒻᒪᐃᑦ ᐊᕐᕋᒍᓖᑦ ᐊᑕᐅᓯᕐᒥᑦ ᐅᕝᕙᓘᓐᓃᑦ ᐅᖓᑖᓄᑦ. ᖃᖓᑕᓚᐅᖅᑐᑕ 24882170 km ᓇᓚᐅᑦᑖᓚᐅᖅᑕᕗᑦ ᐊᒥᓲᓂᖏᑦ ᐅᒥᒻᒪᐃᑦ 54 ᐊᑐᓂ 1000 km2 (95% CI 46-63/1000 km2).   ᑲᑎᑦᑐᒋᑦ ᐊᐅᔪᐃᑦᑐᒦᖏᑦᑐ ᖃᓂᒋᔭᖓᓂ 122834.48 km2, ᓇᓚᐅᑦᑖᓚᐅᖅᑐᒍᑦ ᑲᑎᑦᑐᒋᑦ 6633 ᐅᒥᒻᒪᐃᑦ (95% CI 5650-7738) ᐊᕐᕋᒍᓖᑦ ᐊᑕᐅᓯᕐᒥᑦ ᐅᖓᑖᓄᓘᓐᓃᑦ ᕿᑭᖅᑕᓂᑦ.  

